
2028 तक पथकर वसूला जाना
105. 
श्री रवि शंकर प्रसाद: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या यह सच है कि दिल्ली-गुड़गांव हाईवे एक्सप्रैस पर उपयोगकर्ताओं से पथकर वसूला जाता है;

(ख) यदि हां, तो यह पथकर वसूली उपरोक्त मार्ग पर कब से प्रारंभ हुई है और अभी तक औसतन वार्षिक रूप से कितनी राशि वसूली गयी है;

(ग) क्या यह भी सच है कि अधिकृत पथकर-वसूल कर्ता कंपनियों को वर्ष 2028 तक कर वसूलने का अधिकार प्राप्त है; और
(घ) यदि हां, तो क्या आम उपयोगकर्ताओं से वसूला जाने वाला पथकर दिल्ली-गुड़गांव राजमार्ग परियोजना की निर्माण-लागत से ज्यादा होगा; यदि हां, तो यह राशि कितनी होगी?

उत्तर
सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(क) जी हां ।
(ख)  उक्‍त मार्ग पर 25.01.2008 से पथकर संग्रहण प्रारंभ किया गया है । इस मार्ग पर तीन पथकर प्‍लाजा हैं और रियायतग्राही द्वारा किया जाने वाला वर्षवार राजस्‍व संग्रहण निम्‍नवत है :- 
	 वर्ष
	कुल पथकर संग्रहण
 (करोड़ रु.)

	2008-09
(25.01.08 से)
	148.09

	2009-10
	153.94

	2010-11
	193.51

	2011-12
	212.52

	2012-13
	197.37

	2013-14
(अक्‍तूबर 2013 तक )
	117.74 


(ग) जी नहीं । रियायत करार के अनुसार रियायत अवधि 11.01.2023 तक है जिसमें विशिष्‍ट स्‍थितियों में रियायत अवधि में संशोधन किए जाने के लिए प्रावधान है ।
(घ) रियायत करार में निर्माण लागत के साथ प्रभारित प्रयोक्‍ता फीस (पथकर) को सम्‍बद्ध किए जाने का कोई प्रावधान नहीं है । वार्षिक लेखों के अनुसार रियायतग्राही ने मार्च, 2011 तक 1405.97 करोड़ रू. व्‍यय किए हैं । रियायतग्राही ने अक्‍तूबर, 2013 तक 1023.17 करोड़ रू. का संचयी पथकर राजस्‍व संग्रहीत किया है । इसमें से भारतीय राष्‍ट्रीय राजमार्ग प्राधिकरण का राजस्‍व हिस्‍सा 80.71 करोड़ रु. है ।
*****
